
ТАЛАБАЛАРДЫ ОҚЫТЫЎДА КРЕДИТ-МОДУЛ СИСТЕМАСЫ ҲӘМ 

ОНЫҢ ЎАЗЫЙПАЛАРЫ 

Ж.С.Өтепбергенов -  НМПИ 

Информатика оқытыў методикасы кафедрасы доценти ў.ў.а., 

педагогика илимлери бойынша философия докторы (PhD) 
  

Дүньяда кредит-модул системасын енгизиўде информациялық-коммуникациялық 

технологиялардан пайдаланыў механизмлерин ислеп шығыў, студентлердиң индивидуал 

тәлим траекторияларын проектлестириў, таяныш компетенцияларының нәтийжелери 

сыпатында болажақ педагоглардың когнитив компетентлигин раўажландырыўға 

тийисли қатар илимий изертлеўлер алып барылмақта. Усының менен бирге, болажақ 

педагогларда когнитив компетентликти раўажландырыў процесин информациялық-

таьлим орталығы менен интегративлигини тәмийинлеў, педагогикалық жоқары оқыў 

орынларының студентлеринде үзликсиз өз-өзин кәсиплик-педагогикалық 

жетилистириўи, еркин кәсиплик-педагогикалық билимлерди өзлестириўге болған 

көнликпе ҳәм уқыплылықларын, креативлик, жаңа педагогикалық қәдириятларды 

өзлестириў тәжирийбелерин раўажландырыўдың дидактикалық шәрт-шәраятларын 

жетилистириў әҳмийетли ийе болмақта [3]. 

Республикамызда тәрбия ҳәм оқытыў усыллары, информациялық-

коммуникациялық технологиялары ҳәмде шет тиллерди пухта өзлестирген, тәлим 

процессинде заманагөй педагогикалық технологияларды қоллаў көнликпелерине ийе 

профессионал педагог кадрлар таярлаў, жоқары педагогикалық тәлимге санлы 

технологияларды енгизиў, заманагөй информациялық-коммуникациялық ҳәм тәлим 

технологияларының интеграциясын тәмийинлеў нәтийжесинде педагог кадрлардың 

кәсиплик шеберлигин үзликсиз раўажландырып барыў ушын қосымша шараятлар 

жаратылыўға үлкен итибар қаратылмақта. Өзбекстан Республикасын және де 

раўажландырыў бойынша Ҳәрекетлер стратегиясында “Тәлим ҳәм оқытыў сапасын 

баҳалаўдың халықаралық стандартларын енгизиў тийкарында жоқары оқыў 

орынларының искерлигиниң сапасы ҳәмде натийжелилигин асырыў” [1] сыяқлы зәрүрли 

ўазыйпалар белгилеп берилди. Тәлим процесин шөлкемлестириўдиң кредит-модул 

системасы - бул моодле оқытыў технологиялары ҳәм кредитке тийкарланған оқыў 

процессин шөлкемлестириў модели есапланады, ямаса оқыў процессин кредит-модул 

тийкарында шөлкемлестириў болып табылады. Яғный, тәлим процесин 

шөлкемлестириўдиң кредит-модул системасы - бул модул  тәлим технологиялары ҳәм 

кредит ямаса кредит тәлими билимлендириў комбинациясына тийкарланған оқыў 

процессин шөлкемлестириў модели саналады. 

Тәлим процесин шөлкемлестириў ҳәм әмелге асырыў көп қырлы ҳәм қурамалы 

ҳәрекетлер ҳәм өз-ара тәсир системасынан ибарат. Студентлер оқыў процессиниң 

объекти ҳәм усының менен бирге информацияны қабыл етиў ҳәм өзлестириў объекти 

болғанлығы себепли оқыў процессин жойбарлаў арқалы әмелий искерликтиң тийкарғы 

бөлегин аудиторияларда алып барыў арқалы оларға тәлим бериў талап етиледи. 

Информация тәмийинлениўиниң раўажландырыўдың ҳәзирги жағдайы мағлыўмат 

дәреклерине кирисиў ушын кең мүмкиншиликлерди ашып береди ҳәм усының 

себебинен тәлим процессин еркин түрде орынлаўға айырықша қаратыў тийис. Талаба 

келешектеги қәниге сыпатында тек ғана мағлыўматларды аңғарыў ҳәм өзлестириў емес, 

ал оны әмелде қоллаў ҳәм қарарлар қабыл етиў усылларын өзлестириўи тийис [3]. 

Кредит-модул системасында болса бундай процесслерге тән болған еки өзгешелик 

айырықша әҳмийетке ийе. Булар: 

- студентлердиң өзбетинше жумысларды орынлаўы; 

- оқыў процессин шөлкемлестириўдиң кредит-модул системасын ҳәм 

студентлердиң өзлестириўин баҳалаўдың рейтинг системасын тәмийинлеў болып 

табылады. 

Кредит-модул системаның енгизилиўи оқытыўшы ҳәм талабаның нәтийжели 

жумысын хошаметлеўдиң зәрүрли факторы болып та табылады. Себеби модуллер 

белгили бир кәсиплик искерлик объектине муўапықлық белгиси менен бирлестирилген 

тәлим элементлериниң системасы системасы сыпатында ислеп шығылады. Сондай-ақ, 

студентлердиң интеллектуал искерлиги процессинде бундай мағлыўматлар менен 

ислеўге мүмкиншилик беретуғын логикалық дүзилиске ҳәм қурамға ийе болған белгили 

мағлыўматлар муғдары сыпатында да қаралады. 

Кредит системасының дүзилиўи жуўмақланған курсларды салыстырыўлаўды 

аңсатластырыўы ҳәм студентлердиң мобиллигин максимал дәрежеде асырыўы керек. 

Кредит - бул оқыў программасы даўамында талабалар тәрепинен орынланатуғын 

қурамалы оқыў программасын ямаса бөлек пәнди (курсты) үйрениўде талабаның билим 

алыўдағы искерлигиниң дәстүрий өлшем бирлиги болып табылады. Кредит - бул туўры 

ҳүжжетлестирилген минимал бирлик, көбинесе бир ҳәпте даўамында оқытыўды 

аңлатады (аудитория ҳәм талабалардың  өзбетинше жумысы муғдары) [4]. Билимлер 

болса жуўмақлаўшы қадағалаўшы дифференциал тест формасында ямаса имтихан 

формасында әмелге асырылыўы мүмкин. Кредит-модул системасында билимлерди 

баҳалаў барлық мәжбурий ҳәм өзбетинше жумыс формаларында студентлердиң 

активлигин есапқа алыўға мүмкиншилик береди ҳәм оларды семестр даўамында 

тапсырмаларды орынлаўға мажбүрлейтуғын усыл болып табылады. Демек, тәлим 

процессиниң структуралық бөлимлеринен бири бул студентлердиң билимлерин бақлаў 

(тексериў) болып, олар басқарыў түрлери бойынша төмендеги түрлерге бөлинеди: 

- әмелдеги (семинар, әмелий сабақ, қадағалаў сабағы, қадағалаў жумысы); 

- аралық (сәўбет, тест); 

- жуўмақлаўшы (имтихан). 

Баҳалаў усыллары пән ямаса модуль шеңбериндеги студентлердиң 

жетискенликлерин сәўлелендиретуғын ҳәм тастыйықлайтуғын жазба, аўызша, әмелий 

жумыс, жойбар, портфолио ҳәм қадағалаўлар сыяқлы түрлерди өз ишине алады. Баҳалаў 

критериясы болса тәлим алыў нәтийжесине ерискенлигин сәўлелендириўи шәрт [2]. 

Тийкарғы баҳалаў критеирялары сыпатында төмендегилерди келтириў мүмкин: 
“Айрықша”. Бул баҳа менен оқыў материаллары бойынша системалы билимлерди, 

оқыў программасында белгиленген ўазыйпаларды қәтесиз орынлаў қәбилетин 
өзлестирген ҳәм дөретиўшилик қәбилетине ийе болған талабалардың искерлиги 
баҳаланады. 

“Жақсы”. Бундай баҳа тийкарынан оқыў материалларын толық өзлестирген, оқыў 
программасында нәзерде тутылған ўазыйпаларды табыслы орынлаған, тийкарғы 
әдебиятлардың мазмунын өзлестирген талабаларға қойылады. 

“Қанаатландырарлы”. Бул баҳа таңланған кәсиби бойынша қосымша мағлыўмат 
алыў ҳәм келешекте ислеў ушын зәрүр болған тийкарғы оқыў материалларын 
өзлестирген, оқыў программасында нәзерде тутылған ўазыйпаларды орынлай алған, 
әдебиятлар менен таныс талабалар баҳаланады. 

“Қанаатландырарсыз”. Бунда тийкарғы оқыў ҳәм программалық материалларды 
билиўде кемшиликлерге жол қойған, тапсырмаларды орынлаў процессинде қәтеликлерге 
жол қойған студентлер баҳаланады. 

Улыўмаластырып айтқанда, кредит-модул системасы студентлердиң нәтийжели 
билим алыўы, ийеленген билим, көнликпе, уқыплылық ҳәм компетенцияларды объектив 

 - тапсырманы орынлаў формасы оятқан балалардың қызығыўшылығы 

тапсырманың мазмунын қурайтуғын қурамалы физикалық нызамлықларды жақсы 

өзлестирип алыўына жәрдем береди; 

 - процессти динамикалық модельлестириў, анимацияның реаллық пенен 

уқсаслығы; 

 - процессти тақирарлаў мүмкиншилиги (бул реал турмыста ҳәмме ўақыт 

мүмкин бола бермейди); 

 - ҳәр бир дара процесс ушын эксперименталлық нәтийжелерди белгилеп қойыў, 

бул реал турмыста ҳәмме ўақыт орынлана бермейди ҳәм нәтийжелерди талқылаў ҳәм 

улыўмаластырыўға мүмкинлик береди, балаларға анық жуўмақлар шығарыўды 

үйретиў; 

 - нәтийжелерди (графикалық, аналитикалық, аўызша айтылған) белгилеп 

қойыў, бул балаларға информацияларды  тек ғана логикалық емес, образлық 

пикирлеўден де пайдаланып ҳәр қыйлы анализаторлар жәрдеминде қабыл қылыў ҳәм 

қайта ислеўге мүмкиншилик береди. 

  Билимлер сапасы, өзлестириў тереңлиги традициялық репродуктивлик, 

түсиндириў- иллюстрациялық оқытыў усылының нәтийжелеринен анағурлым 

жоқары. Изертлеў искерлиги оқыўшылардың өзбетиншелигин, дөретиўшилик 

жигерлилигин арттырады, олардың интеллектуаллық раўажланыўына жәрдем береди. 

Бул усыллардан пайдаланып муғаллим балаларға тек конкрет мектеп пәнин үйретип 

қоймай, оқыўшыларда алгоритмлик ҳәм эвристикалық пикирлеў усылларының, яғный 

өзара байланыслар ҳәм  өзара ғәрезлиликлер дәрежесинде пикирлеў 

уқыплылықларының, раўажланыўына жәрдем берип, бул оларға оқыўлық изертлеўлер 

процесинде зәрүр дөретиўшилик искерлиги тәжирийбесин топлаўға мүмкиншилик 

береди..  

